
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut:  

1. Peqqinnissaqarfimmi napparsimasut eqqortumik sullinneqarnerat qulakkeerniarlugu 

nakkutilliineq qanoq ingerlanneqarpa?  

2. Naalakkersuisut qanoq iliuuseqarniarpat napparsimasut pitsaanerpaamik 

eqqortumillu katsorsarneqartarnissaat qulakkeerniarlugu? 

3. Naalakkersuisut qanoq iliuuseqarniarpat napparsimasut ilaasa kukkusumik 

nakorsaasersorneqartannginnissaat qulakkeerniarlugu? 

4. Ilumoorpa napparsimasut ilaat ukiuni arlalinni nakorsiartaraluarlutik nappaataat 

suussusersineqarsinnaanngitsut akissaqannginneq pissutigalugu danmarkimut 

misissortikkiartorsinnaangitsut peqqinnissaqarfimmiit ilisimatinneqartarsimasut?  

5. Ukiuni kingullerni tallimani napparsimasut Napparsimasut 

naammangittaalliortarfiannut qassit naammangittaalliuuteqarsimappat 

akuerineqarsimagunik akuerineqarsimanngikkunilluunniit? 

6. Peqqinnissaqarfik napparsimasunut pitsaanerpaamik sullississappat 

naalakkersuinikkut suut aaqqittariaqarpat? 

 

(Inatsisartuni ilaasortaq Anthon Frederiksen, Partii Naleraq)  

 

Tunngavilersuut: 

Ajoraluartumik tusarsaasarpoq napparsimasut ilaat peqqinnissaqarfimmiit sullinneqarneq pillugu 

naammangittaalliuuteqartartut allaammi ilaat kukkusumik nakorsaasersorneqarneq pissutigalugu 

annerusumik minnerusumilluunniit kingunipilutitsisartut.  

 

Aamma paaserusuppara ilumut napparsimasut ilaat ukiut arlallit nappaatip 

suussusersineqarniarnerani sumik nappaateqarnersoq paasineqarsinnaanngitsoq 

oqarfigineqaannarsimasoq, peqqinnissaqarfik akissaqanngimmat inuk pineqartoq danmarkimi 

mississorneqarsinnaanngitsoq? 

Taamaammat apeqqutit qulaani saqqummiunneqartut akissuteqarfigineqarnissaat assut 

soqutingaakka, pisariaqassappat naalakkersuinikkut aaqqiissutissanik iliuuseqarnissaq 

eqqartorneqarsinnaassammat.  

 

Apeqqutit ullut suliffiit qulit (10) qaangiutsinnagit akineqarnissaat kissaatigaara. 


